
ANXO BENTRÓN [SANTIAGO] 

O barrio com postelano de O 
Cruceiro da Coruña vivirá dende 
hoxe, e ata o domingo, unha das 
súas celebracións máis esperadas 
como son as festas na honra de 
San Miguel Arcángel, con tres xor-
nadas cargadas de música. 

Os festexos arrincan hoxe, 27 
de setembro, ás 10.00 horas co 
lanzamento de 21 bombas de pa-
lenque. Ás 20.00 horas celebrara-
se unha misa na honra dos difun-
tos do barrio, un oficio relixioso 
que dará paso á verbena, que 
contará coa presencia de La Bam-
ba e La Fórmula. 

Mañán, sábado, a xornada vol-
verá comezar á mesma hora co 
lanzamento de 21 bomas de pa-

lenque, ao que seguirá o pasa-
rrúas a cargo da Asociación Cul-
tural Pana Rayada e Os Enxebres 
de San Lázaro. Xa ao mediodía, ás 
13.30 horas, comezará a sesión 
vermú con Mar D’Arousa e, den-
de as 17.00 horas, os máis peque-
nos poderán desfrutar de activi-
dades infantís no campo da festa, 
á vez que as charangas Noroeste e 
Os Celtas pondrán a nota musical 
co pasarrúas. Para concluír a xor-
nada, Mar D’Arousa e Gran Para-
da serán os encargados de ameni-
zar a verbena. 

En canto ao domingo, o lanza-
mento de 21 bombas de palen-
que ás 10.00 horas volverá dar o 
pistoletazo de salida da xornada, 
neste caso do último día de festa 

no barrio compostelano. Para as 
12.00 horas está prevista a proce-
sión acompalada pola Sección 
Musical Vera Cruz e a Asociación 
Cultural Pana Raiada, á que se-
guirá a celebración da misa so-
lemne acompañada pola Coral 
Ponte Mantible. Ao finalizar os 
actos litúrxicos, dará comezo a 

sesión vermú, que contará coa 
formación Stéreo. Pola tarde, 
continuará a música coa actua-
ción, ás 17.00 horas, da charanga 
TNT e, dende ás 20.00, con Stéreo 
e José Manuel, que pondrán o 
broche final a unha nova edición 
das festas de San Miguel de Ar-
cángel de Cruceiro da Coruña.

SAN MIGUEL DE ARCÁNGEL DE CRUCEIRO

A MÚSICA TERÁ UN 
PAPEL PROTAGONISTA 

CON ACTUACIÓNSDE 
LA FÓRMULA, LA 

BAMBA OU GRAN 
PARADA 

Música e festa 
na honra de San 

Miguel 
O barrio de O Cruceiro da 

Coruña celebra dende hoxe os 
seus festexos con orquestras, 

pasarrúas e procesión

